
Да старшыні Цэнтральнай выбарчай камісыі РБ,
Лідзіі Ярмошынай,

Вул. Савецкая, 11, Менск, 220010
Назіральніка ў Жодзінскай №66 акуруговай выбарчай камісыі,

Аляксея Лапіцкага,

Вул. 50 год Кастрычніка 8А – 30, 

222160, г.Жодзіна, Менская вобласьць,
Тэл. 8 (1775) 34970

ПАВАЖАНАЯ ЛІДЗІЯ ЯРМОШЫНА,
18.07.2008г. а 16-00 я скіраваўся ў будынак Жодінскага выканкаму, у новае памяшканьне Жодзінскай №66 акруговай выбарчай камісыі, якое ў першы раз за шмат гадовую практыку правядзеньня выбарчых кампаніяў разьмешчана ў памяшканьні прыймальні Старшыні Жодзінскага Гарсавету пакой №401 (кабінэт Галоўнага спэцыяліста Савета Тацьцяны Краўцэвіч – сакратарка Жодзінскай №66 АВК). 
Трэба адзначыць, што толькі праз дадзены пакой камісыі можна з калідору прайсьці ў кабінэт №402 старшыні Жодзінскага Гарсавету Аляксандра Пугача, які зьяўляецца сёлета (як, дарэчы, звычайна) і старшынём Жодзінскай №66 АВК, што ўжо само па сабе даволі нязручна для наведвальнікаў АВК ці назіральнікаў, бо адкрывае магчымасьці аказаньня на іх адміністрацыйнага ўціску з пазыцыяў галавы прадстаўнічае ўлады ў Жодзіне, а таксама ўяўляе сабою камбінацыю двух памяшканьняў, у адно зь якіх (натуральна неаплямбіяванае і даступнае прадстаўнікам улады) не існуе доступу для назіральнікаў (гэта заўважана, дарэчы, для папярэджаньня будучых праблемаў, якія як мелі месца ў Жодзінскай АВК падчас мінулых выбараў, гэтак і ўжо зараз праяўляюцца). 
Верагодна, што дадзены факт і зьявіўся падтсаваю адбыўшагася інцыдэнта з парушэньнем ВК РБ у Жодзіне. 
Так, прыкладна, а 16-10 я знаходзіўся ў памяшканьні камісыі і размаўляў па тэлефоне зь сакратаркаю АВК Тацьцянаю Краўцэвіч у прысутнасьці супрацоўніцы АВК Вольгі Шаблоўскай. Якая ў гэты час выпісвала пасьведчаньні для сябраў рэгіструемых ініцыятыўных групаў (тут жа падкрэсьлю - яна толькі з дазволу выкліканай адмыслова і прысутнай на тэлефоннай лініі сакратаркі АВК азнаёміла мяне перад гэтым з некаторымі заведзенымі камісыяй кнігамі для вядзеньня дакумэнтацыі (кнігаю акрэдытацы назіральнікаў і рэгістрацыі ініцыятыўных групаў …).

У кабінэт з калідору зайшоў Аляксандар Пугач (старшыня АВК №66, ён жа старшыны Жодзінкага Гарсавету) і не вітаючыся, літаральна зходу падыйшоў да мяне й “пагрозьліва” запытаўся: “А што Ты тут робіш?”. Я адказаў, што па першае – “добры дзень”, па другое, як вы ведаеце (я быў на І-м сходзе АВК у Жодзіне) – “я акрэдытаваны назіральнікам у Жодзінскую акруговую выбарчую камісыю, што можна паглядзець у кнізе рэгістрацыі” і узяў пры гэтым кнігу з сваёй акрэдытацыяй (я сядзеў, а кніга была ў гэты час перада мною на стале ў закрытым выглядзе), каб перадаць яму яе для азнаямленьня …

Аднак, старшыня АВК Пугач А.С. павёў сябе назвычай неадэкватна сытуацыі і абсалютна неправамерна – ён дзьвума рукамі выхапіў з маёй рукі кнігу акрэдытацыі назіральнікаў і запатрабаваў, каб я тэрмінова пакінуў памяшканьне (факт парушэньня ВК РБ і перавышэньня службовых паўнамоцтваў – відавочны). Працягваючы размаўляць па мабільным тэлефоне з сакратаркаю, я ёй адзначыў, што як бачыце ўжо парушаюцца мае правы як назіральніка - прыйшоў старшыня камісыі Пугач і адразу выганяе мяне з памяшканьня камісыі (!?).

У адказ А.Пугач пачаў мяне запалохваць – ён яшчэ раз паўтарыў патрабаваньне і тут жа дадаў, што выклікае міліцыю для выдаленьня мяне зь ягонага памяшканьня … 
Я сказаў, што па Выбарчым Кодэксе маю права знаёміцца з працаю АВК, заходзіць у памяшканьне АВК у любы працоўны час і выходзіць калі лічу, што ўдакладніў свае пытаньні і належным чынам рэалізаваў сваё права. 

У адказ ад старшыні Жодзінскага Акружкаму А.С. Пугача я пачуў раздражнёныя выкрыкі: “Вы маеце права прысутнічаць толькі на паседжаньнях камісыі! (!?) Вы ўжо на ім былі! А зараз пакіньце памяшканьне! Тут вам не месца … ”  

Пры гэтым, я ўзьняўся з крэсла і пацягнуўся за сваім заплечнікам, які пакінуў  насупраць на крэслах, каб узяў яго і выйсьці, бо зьбіраўся пакінуць памяшканьне, не ставраючы залішняй напружанасьці, а потым – адлюстраваць дадзены факт грубага парушэньня ВК РБ у Жодзінскай АВК і зьврнуцца да Вас у ЦВК РБ. Таму, я сказаў, што калі вы мяне выганяеце, я гэта абавязкова адзначу як назіральнік.

Але, у гэты час А.С.Пугач, чамусьці, пачаў хапаць мяне рукамі й насоўвацца на мяне фізычна, падштурхоўваючы такім чынам мяне да выхаду. А на парзе ўзяўся за дзьверы, якія я ўжо адчыніў, каб выйсьці й зь сілаю на іх націснуў, такім чынам захлопнуўшы за мною дзьверы …

Трэба адзначыць, што падобнай агрэсыі я ніколі не назіраў ні ў час знаходжаньня назіральнікам, ні калі вылучаўся кандыдатам у ПП НС РБ, ні калі ьбыў даверанай асобаў на выбарах Прэзыдэнта РБ у 2001 годзе. Заўсёды спраўныя і паважлівя адносіны былі ў мяне з сакратаркаю АВК Тацьцянай Краўцэвіч, якая ведае і імкнецца прытрымлівацца ВК РБ … 
Узьнікае пытаньне, на колькі ведае свае правы і паўнамоцтвы старшыня АВК Пугач А.С., які выступае ў дадзеных абставінах, як чалавек, які абсалютна незнаёмы з  выбарчым заканадаўствам, альбо моцна заангажаваны ў выбарчым працэсе за нейкую канкрэтную, ужо абраную ім кандыдатуру, што само па сабе літаральна на пустым месцы стварае напружанасьць і канфліктныя сытуацыі. Такім чынам, старшыня АВК Пугач А.С. парушае сам і заахвочвае да парушэньняў ВК РБ іншых супрацоўнікаў АВК (паказваючы непрыдатны, адмоўны прыклад).

Лічу, што дадзены інцыдэнт, учасе якога на мяне як незалежнага назіральніка, вылучанага групаю грамадзянаў і акрэдытаванага ў адпаведным парадку ў Жодзінскай АВК №66, аказаны недапушчальны адмінісрацыйны ўціск учасе выкананьня мною маіх гармадзянскіх абавязкаў і рэалізацыі адпаведных правоў назіральніка ў памяшканьні Жодзінскай №66 акруговай выбарчай камісыі. Пры гэтым, гэта зроблена ў прысутнасьці іншых асобаў, у зьневажальна грубай форме, з запалохваньнем і пагрозамі (выклік міліцыі), з ужываньнем псыхалягітчнага і наўпростага фізычнага ўзьдзеяньня. 
Тое, што дадзены “непрыхавана грубы ўціск” на вачах у супрацоўніцы АВК Шаблоўскай і прысутнай на сувязі сакратаркі АВК Краўцэвіч аказаў на мяне старшыня АВК Пугач А.С. паказвае, што з самага пачатку працы кіраўнік Акруговай выбарчай камісыі –  дэманструе сваё скрайне адмоўнае стаўленьне да незалежнага назіраньня, трактуе яго выключна з уласных асабістых інтарэсаў і пазыцыяў, падае адмоўны прыклад неправамерных паводзінаў і непасрэдных зносінаў зь незалежнымі назіральнікамі і канкрэтна са мною.

ПРАШУ ВАС, 
1) прыняць належныя па законе меры да асобы старшныі камісыі Пугача А.С., які перавышаючы ўласныя паўнамоцтвы, парушаючы правы на незалежнае назіраньне, прапісаныя ў ВК РБ,  дзейнічаў неадэкватна сытуацыі, скрайне груба і неправамерна,

2) забясьпечыць далейшую працу Жодзінскай АВК ў прыдатным для наведвальнікаў рэжыме, а таксама без запалохваньняў і аказаньня ўціску на грамадзянаў, назіральнікаў, прадстаўнікоў ініцыятыўных групаў і прэтындэнтаў у дэпутаты ПП НС РБ на выбарах 2008 году па Жодзінскай №66 выбарчай акрузе;

3) як адказны за выкананьне ВК РБ суб’ект права – гарантаваць мне, Аляксею Лапіцкаму, незалежнаму назіральніку на выбарах у ПП НС РБ у далейшым – выкананьне маіх правоў і свабодаў, што вынікаюць з майго высокага статусу грамадзяніна Рэспублікі Беларусь (Канстытуцыя РБ), а таксама незалежнага назіральніка ад групы грамадзянаў у Жодзінскай акруговай №66 выбарчай камісыі.   

18.07.2008_________________________Аляксей Лапіцкі.
